
ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 

 

ᒪᓕᒐᕋᓛᖏᑦ 

 
(ᐋᖅᑭᒋᐊᖅᑕᖅ ᔫᓂ 2023−ᒥ) 

 

1. ᐅᑯᐊ ᒪᓕᒐᕋᓛᑦ ᐃᒪᓐᓇ ᑕᐃᔭᐅᖃᑦᑕᕐᓂᐊᖅᐳᑦ ᒪᓕᒐᕋᓛᕆᔭᐅᔪᑦ ᖁᓪᓖᑦ ᓄᓇᕗᒻᒥ 

ᐊᕐᓇᐃᑦ ᑲᑎᒪᔨᖏᓐᓄᑦ. 

 

2. ᐅᑯᐊ ᒪᓕᒐᕋᓛᑦ ᒪᓕᒃᑐᑦ ᐊᒡᒍᖅᓯᒪᓂᓕᒃ 3 (2)−ᒥ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦᑕ 

ᐱᖁᔭᕐᒧᑦ 

 

ᑐᑭᓕᐅᖅᑕᐅᓃᑦ 

 

3          ᒪᓕᒐᕋᓛᑦᑎᓐᓂ, 

 

a) "ᐱᖁᔭᖅ ᑐᑭᖃᖅᐳᖅ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦᑕ ᐱᖁᔭᖓ 

ᐋᖅᑭᒃᓯᔾᔪᑕᐅᔪᖅ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓂᒃ ᐋᖅᑭᒃᓯᔾᔪᑕᐅᓪᓗᓂᓗ 

ᑐᕌᒐᒃᓴᖏᓐᓄᑦ, ᐱᔪᓐᓇᕐᓂᕆᔭᖏᓐᓄᑦ, ᐊᒻᒪ ᐋᖅᑭᒃᓯᒪᓂᕆᔭᖏᓐᓄᑦ. 

 

b) "ᒥᓂᔅᑕ" ᑐᑭᖃᖅᐳᖅ ᓄᓇᕗᑦ ᒐᕙᒪᒃᑯᓐᓄᑦ ᒥᓂᔅᑕ ᑲᒪᒋᔭᒃᓴᓕᒃ ᖁᓪᓖᑦ ᓄᓇᕗᒻᒥ 

ᐊᕐᓇᐃᑦ ᑲᑎᒪᔨᖏᓐᓄᑦ  

 

c) "ᑲᑎᒪᔨ" ᑐᑭᖃᖅᐳᖅ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᐋᖅᑭᒃᑕᐅᓯᒪᔪᖅ 

ᒪᓕᒃᖢᒍ ᐱᖁᔭᕐᒥ ᑲᑎᒪᔨᖃᕐᓗᑎᒃ ᑎᒃᑯᐊᖅᑕᐅᓯᒪᔪᓂᒃ ᒥᓂᔅᑕᒧᑦ. 

 

d) "ᐊᖓᔪᖅᑳᖅ" ᑐᑭᖃᖅᐳᖅ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ ᐊᖓᔪᖅᑳᖅ 

ᑎᒃᑯᐊᖅᑕᐅᓯᒪᔪᖅ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ 

ᐅᖃᐅᔾᔭᐅᑐᐊᖅᐸᑦ ᑲᑎᒪᔨᓄᑦ. 

 

e) "ᐊᖓᔪᖅᑳᑉ ᑐᒡᓕᐊ" ᑐᑭᖃᖅᐳᖅ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ 

ᐊᖓᔪᖅᑳᖅ ᑎᒃᑯᐊᖅᑕᐅᓯᒪᔪᖅ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᓐᓄᑦ ᐅᖃᐅᔾᔭᐅᑐᐊᖅᐸᑦ ᑲᑎᒪᔨᓄᑦ. 

 

f) "ᓯᕗᓕᖅᑏᑦ ᑲᑎᒪᔨᕋᓛᑦ" ᑐᑭᖃᖅᐳᖅ ᓯᕗᓕᖅᑏᑦ ᑲᑎᒪᔨᕋᓛᑦ ᖁᓪᓖᑦ ᓄᓇᕗᒻᒥ 

ᐊᕐᓇᐃᑦ ᑲᑎᒪᔨᖏᓐᓄᑦ ᐋᖅᑭᒃᑕᐅᔪᖅ ᐊᖓᔪᖅᑳᒧᑦ ᐊᒻᒪ ᒪᕐᕉᖕᓄᑦ ᐊᖓᔪᖅᑳᑉ 

ᑐᒡᓕᖏᓐᓄᑦ. 

 

g) "ᑲᑎᒪᔨᕋᓛᑦ" ᑐᑭᖃᖅᐳᖅ ᑲᑎᒪᔨᕋᓛᖅᑖᖅᑎᑕᐅᔪᓐᓇᕐᓗᑎᒃ ᑲᒪᒋᔭᖃᕐᓂᐊᖅᑐᓂᒃ 

ᐱᓕᕆᐊᖑᐃᓐᓇᐅᔭᕆᐊᓕᖕᓂᒃ ᑲᑎᒪᔨᓄᑦ ᓲᕐᓗ ᑮᓇᐅᔭᓕᕆᔾᔪᓯᑦ ᐊᒻᒪ 

ᐃᖅᑲᓇᐃᔭᖅᑎᓄᑦ. 



ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᒪᓕᒐᕋᓛᑦ ᐋᖅᑭᒋᐊᖅᑕᐅᔪᑦ ᔫᓂ 2023-ᒥ   2 

 

h) "ᑲᑎᒪᔨᕋᓛᖑᑲᐃᓐᓇᖅᑐᑦ" ᑐᑭᖃᖅᐳᖅ ᑲᑎᒪᔨᕋᓛᖑᑲᐃᓐᓇᖅᑐᑦ ᐋᖅᑭᒃᓯᔪᓐᓇᖅᐳᑦ 

ᑲᒪᒋᔭᐊᕐᓂᐊᖅᑐᓂᒃ ᓇᓗᓇᐃᖅᑕᐅᓯᒪᔪᒥᒃ ᐱᕕᒃᓴᒥᒃ ᐅᕝᕙᓘᓐᓃᑦ ᐱᓕᕆᐊᒃᓴᓂᒃ. 

ᐱᓕᕆᔾᔪᓯᕐᒥ ᒪᓕᒃᑕᐅᒋᐊᓕᑦ 

 

4. ᒪᓕᒃᑕᐅᒋᐊᓕᑦ ᐱᓕᕆᔾᔪᓯᕐᒥᒃ ᑖᒃᑯᓇᓂ ᑲᑎᒪᔨᓂᒃ ᒪᓕᒃᑕᐅᓂᐊᖅᑐᑦ ᕌᐸᑦ ᒪᓕᒐᖏᑦ            

           ᑎᓕᓯᔾᔪᑎᓂᒃ. 

 

5. ᑎᑎᕋᕐᕕᒋᔭᐅᓪᓗᐊᑕᕐᓂᐊᖅᑐᖅ ᐃᖃᓗᖕᓃᓐᓂᐊᖅᑐᖅ. 

 

ᑲᑎᒪᔩᑦ 

 

6. ᑲᑎᒪᔩᑦ ᑎᒃᑯᐊᖅᑕᐅᓲᖑᓪᓗᑎᒃ ᒥᓂᔅᑕᒧᑦ, ᑲᑎᒪᔨᐅᒋᐊᖃᖅᐸᒃᖢᑎᒃ ᐱᖁᔭᕐᒥ 

ᓇᓗᓇᐃᖅᑕᐅᓯᒪᔪᖅ ᒪᓕᒡᓗᑎᒃ. (ᐊᑕᐅᓯᕐᒥ ᐱᖓᓱᓄᑦ ᐅᑭᐅᓄᑦ, ᐅᓄᓛᖃᕐᓗᒍ ᒪᕐᕉᖕᓂᒃ 

ᑭᖑᓕᕇᓄᑦ ᑕᒪᐃᓐᓄᑦ ᑲᒪᑎᔨᓄᑦ) 

 

7.        ᑲᑎᒪᔨᒥᒃ ᓄᖅᑲᖅᑐᖃᕐᓂᖅᐸᑦ ᑲᑎᒪᔨᑖᕆᐊᖃᒃᑲᓐᓂᖅᐸᑕᓗ ᑲᑎᒪᔩᑦ ᐃᒪᐃᓕᐅᕆᐊᖃᖅᐳᑦ: 

a. ᐅᖃᐅᑎᓗᒍ ᒥᓂᔅᑕ ᓂᕈᐊᒐᒃᓴᓕᐅᖁᔨᓂᖅ ᑐᓴᒐᒃᓴᙳᖅᑎᑕᐅᓛᕐᓂᖓᓂᒃ. 

b. ᕿᒥᕐᕈᓗᒋᑦ ᓂᕈᐊᒐᒃᓴᓕᐊᖑᔪᑦ ᖃᐅᔨᒪᑎᓪᓗᒋᑦ ᑲᑎᒪᔩᑦ ᐊᒃᑐᐊᓂᖃᕐᓂᖏᓐᓂᒃ 

ᐊᕕᒃᑐᖅᓯᒪᔪᒥᒃ ᐊᒻᒪ ᐃᓕᖅᑯᓯᕐᒨᖓᔪᒥᒃ ᐊᔾᔨᒌᙱᕈᓘᔭᖅᑐᓄᑦ ᓄᓇᕗᒻᒥ.  

c. ᑐᓐᓂᖅᑯᑎᒋᓗᒋᑦ ᐱᖁᔨᕗᖔᓕᐊᕆᔭᑦ ᑲᑎᒪᔨᓄᑦ, ᐃᓚᓕᐅᑎᓗᒋᑦ ᐱᔾᔪᑎᖏᑦ 

ᐱᖁᔨᕗᖔᓕᐊᕆᔭᓄᑦ ᑐᙵᕕᒋᓗᒋᓪᓗ ᑭᒡᒐᖅᑐᖅᑕᐅᒋᐊᓕᑦ ᐱᖁᔭᕐᒧᑦ ᐊᓯᖏᓐᓄᓪᓗ 

ᐃᓱᒪᒋᔭᐅᔪᒃᓴᓄᑦ ᑲᑎᒪᔨᓄᑦ ᓈᒻᒪᒐᓱᒋᔭᐅᔪᓄᑦ. 

  

8.        ᑲᑎᒪᔨᒥᒃ ᓄᖅᑲᖅᑐᖃᕈᓐᓇᖅᑐᖅ ᑐᓴᖅᑎᑦᑎᖅᑳᕐᓗᓂ ᐊᖓᔪᖅᑳᒧᑦ ᑎᑎᖅᑲᑎᒍᑦ. ᐊᖓᔪᖄᖅ  

     ᑐᓂᓯᒋᐊᖃᕋᔭᖅᖢᓂ ᓄᖅᑲᕈᒪᔾᔪᑎᓂᒃ ᒥᓂᔅᑕᒧᑦ. 

 

9. ᑲᑎᒪᔨᐅᖃᑕᐅᓚᐅᖅᑐᖅ ᖃᐅᔨᒋᐊᕐᕕᒃᓴᖓ ᐊᑦᑕᕐᓇᖅᑐᒧᐊᑐᐃᓐᓇᕆᐊᖃᕋᓱᒋᔭᐅᒃᐸᑦ         

ᑲᑎᒪᔨᓄᑦ ᐅᕝᕙᓘᓐᓃᑦ ᐊᑭᕋᖅᑐᖅᐸᓪᓘᓐᓃᑦ ᑲᑎᒪᔨᓄᑦ ᐱᓕᕆᐊᒃᓴᖏᓐᓄᑦ, ᑲᑎᒪᔩᑦ 

2/3−ᖑᒃᐸᑕ, ᑲᑎᒪᔩᑦ ᕿᒥᕐᕈᑐᐃᓐᓇᕆᐊᖃᖅᐳᑦ ᑲᑎᒪᔨᐅᖃᑎᖏᑕ ᑎᒃᑯᐊᖅᑕᐅᔾᔪᓯᖓᓐᓂᒃ 

ᐱᖁᔨᕗᖔᓕᐅᕐᓗᑎᒡᓗ ᒥᓂᔅᑕᒧᑦ. 

 

9.1 ᐊᑦᑕᕐᓇᖅᑐᒧᐊᕐᓇᖅᑐᑦ ᖃᐅᔨᒋᐊᕐᕕᒃᓴᑦ ᐃᒪᐃᑦᑑᕗᑦ, ᑭᓯᐊᓂ ᑭᒡᓕᖃᙱᖦᖢᑎᒃ ᐅᑯᓄᖓ: 

ᓱᕋᐃᓂᖅ ᐊᑐᕆᐊᖃᖅᑕᒥᓂᒃ ᑐᓴᖅᑕᐅᔭᕆᐊᖃᙱᑦᑐᓂᒃ,  

ᐃᓄᐃᑦ ᐱᔾᔪᑎᒋᓗᒋᑦ ᐊᐅᓚᑦᑎᑦᑎᐊᙱᑉᐸᑦ, ᐊᑭᕋᖅᑐᖃᑦᑕᖅᐸᑦ ᑲᑎᒪᔨᐅᖃᑎᒥᓂᒃ 

ᑕᖅᑲᐅᖓᒥᐊᖅ ᐃᓅᖃᑎᒥᓄᑦ, ᐱᐅᙱᑦᑐᒥᒃ ᐅᖃᐅᓯᒃᓴᖃᕐᕕᒋᒃᐸᖏᑦ ᑲᑎᒪᔨᐅᖃᑎᖏᑦ 

ᐃᓄᖕᓄᑦ ᑕᖅᑲᐅᖓᒥᐊᖅ, ᐅᖃᓪᓚᒃᑎᐅᒃᐸᑦ ᑲᑎᒪᔩᑦ ᐱᔾᔪᑎᒋᓗᒋᑦ 

ᐊᐱᕆᓚᐅᙱᑦᑎᐊᕐᓗᓂᒋᑦ, ᐃᖅᑲᓇᐃᔭᖅᑎᑦ ᐸᒡᕕᓵᖃᑦᑕᖅᐸᖏᑦ ᐃᒻᒥᓅᖓᔪᓂᒃ 

ᐱᔾᔪᑎᖃᕐᓗᓂ, ᐱᕋᔭᖃᑦᑕᖅᐸᑦ ᐊᓯᖏᓐᓂᒡᓗ ᐱᖁᔭᕐᓂᒃ ᐃᓱᒪᒋᔭᐅᑦᑎᐊᖅᓯᒪᔪᓂᒃ ᑲᑎᒪᔨᓄᑦ 

ᓈᒻᒪᒋᔭᐅᙱᑦᑐᓂᒃ ᐱᓕᕆᖃᑦᑕᑐᐊᖅᐸᑦ. 

9.2 ᑲᑎᒪᔨᒥᒃ ᐃᒻᒥᒧᑦ ᐊᒃᑐᐊᓂᖅᑕᖃᕐᓂᖅᐸᑦ ᑲᑎᒪᑎᓪᓗᒋᑦ, ᐃᒪᐃᓕᐅᕆᐊᖃᕋᔭᖅᐳᑦ 

ᑐᓴᖅᑎᑦᑎᓗᑎᒃ ᐊᒃᑐᐊᓂᖃᕐᓂᕋᕐᓗᑎᒃ ᐅᖃᐅᓯᐅᓂᐊᖅᑐᓕᒫᓂᒃ ᓂᕈᐊᖃᑕᐅᙱᓪᓗᑎᒡᓗ. 

ᑲᑎᒪᔨ ᐅᖃᐅᓯᖃᖃᑕᐅᒋᐊᖃᙱᑦᑐᖅ ᑕᖅᑲᐅᖓᒥᐊᖅ ᐃᓄᒥᐊᓄᑦ ᑲᑎᒪᔨᓄᓪᓘᓐᓃᑦ 

ᐃᓚᒋᔭᐅᑎᓪᓗᒍ ᐱᔾᔪᑕᐅᔪᓂᒡᓗ ᐱᔾᔪᑎᖃᖃᑕᐅᑐᐊᖅᐸᑦ. ᓂᕈᐊᓚᐅᙱᑉᐸᑦ 

ᐅᖃᓪᓚᓚᐅᙱᑉᐸᑦ ᐅᖃᐅᓯᐅᒋᐊᖃᖅᑐᑦ ᑲᑎᒪᔾᔪᑎᕕᓂᕐᓂᒃ. ᐃᒻᒥᒧᑦ ᐊᕝᕕᐊᕈᑎᖃᕐᓂᖅ 

ᒪᑯᓇᙵᑦ ᓴᖅᑭᑦᑐᓐᓇᖅᖢᓂ ᑮᓇᐅᔭᓕᕆᔾᔪᑎᓂᒃ, ᐃᒻᒥᒨᖓᔪᓂᒃ ᐱᓕᕆᖃᑎᒌᒍᓯᕐᓂᒃ, ᐊᒻᒪ 

ᐃᒻᒥᒨᖓᖓᔪᓂᒃ ᐱᔾᔪᑎᖃᖅᐸᑦ ᑲᑎᒪᔨᓄᓪᓗ ᐱᓕᕆᐊᒃᓴᕆᔭᐅᓗᓂ.  

 

 

 

 

ᑲᑎᒪᓃᑦ 

 

10. a) ᑲᑎᒪᔨᓄᑦ ᑲᑎᒪᓃᑦ ᑲᑎᒪᔾᔪᑎᓪᓗᐊᑕᐅᓲᖑᕗᑦ ᓯᕗᓪᓕᐊᔾᔭᐅᒋᐊᓕᑦ 

ᐋᖅᑭᒃᑕᐅᒋᐊᖃᖅᐸᒃᖢᑎᒃ             

                      ᑲᑎᒪᔨᓄᓪᓗ ᑎᓕᐅᕈᑕᐅᔪᑦ. 

 

b) ᐅᓄᙱᓛᖃᖃᑦᑕᕐᓂᐊᖅᑐᑦ ᑲᑎᒪᔩᑦ ᒪᕐᕈᐃᖅᓱᕐᓗᑎᒃ ᑲᑎᒪᕙᒡᓗᑎᒃ ᒐᕙᒪᒃᑯᑦ 

ᐊᕐᕌᒍᖓ ᒪᓕᒡᓗᒍ, ᐱᖁᔭᕐᒥ ᐋᖅᑭᒃᑕᐅᓯᒪᔪᖅ ᒪᓕᒡᓗᒍ. 

 

c) ᑲᑎᒪᔪᓐᓇᕐᓗᑎᒃ ᑕᕐᕆᔭᐅᑎᒃᑯᑦ/ᐅᖃᓘᑎᒃᑯᓪᓘᓐᓃᑦ.  

 

d) ᑲᑎᒪᔩᑦ ᑲᑎᒪᕙᒡᓗᑎᒃ ᑲᑎᙵᓗᑎᒃ ᐃᒻᒪᖄ ᐊᑕᐅᓯᐊᕐᓗᑎᒃ ᐊᕐᕌᒍᒥ. 

 

e) ᑲᑎᒪᔾᔪᑎᕕᓃᑦ ᑕᒪᐃᓐᓄᑦ ᑲᑎᒪᔾᔪᑕᐅᔪᑦ ᑎᑎᕋᖅᑕᐅᖃᑦᑕᕐᓂᐊᖅᐳᑦ 

ᑐᑭᒧᐊᒃᑎᑦᑎᔨᒻᒪᕆᖕᒧᑦ. 

 

f) ᑲᑎᒪᒋᐊᕈᓐᓇᕐᓂᕐᒧᑦ ᓈᒻᒪᒃᓯᖃᑦᑕᕐᓂᐊᖅᐳᑦ 50%−ᖑᒑᖓᑕ ᑲᑎᒪᔩᑦ. 

 
 

11. a) ᑲᑎᒪᓕᕌᖓᑕ ᕿᒥᕐᕈᖃᑦᑕᕐᓂᐊᖅᐳᑦ ᐱᓕᕆᐊᖑᓯᒪᔪᓂᒃ   

                      ᐅᓂᒃᑲᐅᓯᐅᓯᒪᔪᑦ ᒪᓕᒡᓗᒋᑦ ᐊᖓᔪᖅᑳᒥ, ᑲᑎᒪᔨᓄᑦ ᐃᒃᓯᕙᐅᑕᕆᔭᐅᔪᓂᒃ, 

                      ᑲᑎᒪᔨᑦ, ᑐᑭᒧᐊᒃᑎᑦᑎᔨᒻᒪᕆᒃ ᐊᓯᐊᓂᒡᓗ ᐃᖅᑲᓇᐃᔭᖅᑎᒥᒃ.  

 

b) ᐱᔾᔪᑕᐅᔪᑦ ᐃᓱᒪᓕᐅᕈᑕᐅᖃᑦᑕᕐᓂᐊᖅᐳᑦ ᑲᑎᒪᔨᓄᑦ ᐅᑯᐊᖑᕗᑦ: 

 

i) ᐱᖁᔨᕗᖔᓕᐊᕆᔭᑦ ᐊᖓᔪᖅᑳᒧᑦ ᐊᒻᒪ ᒪᕐᕉᖕᓄᑦ ᐊᖓᔪᖅᑳᑉ ᑐᒡᓕᖏᓐᓄᑦ 

ii) ᐊᑐᓕᖅᑎᑕᐅᓂᖓ ᐊᕐᕌᒍᓕᒫᖅᓯᐅᑎᑦ ᑮᓇᐅᔭᑦ ᐊᑐᖅᑐᒃᓴᑦ 

iii) ᐊᑐᓕᖅᑎᑕᐅᓂᖓ ᐊᕐᕌᒍᓕᒫᖅᓯᐅᑦ ᐅᓂᒃᑳᖅ ᐊᓯᖏᓪᓗ ᑲᑎᒪᔨᓄᑦ 

ᑎᑎᖅᑲᙳᖅᑎᑕᐅᓯᒪᔪᑦ 

iv) ᐊᑐᓕᖅᑎᑕᐅᔪᑦ ᑲᑎᒪᔨᓄᑦ ᓯᕗᓪᓕᐅᔾᔭᐅᔪᒪᔪᑦ, ᐱᓕᕆᐊᖑᕙᓪᓕᐊᔪᒪᔪᑦ 

ᐊᒻᒪ ᐃᖅᑲᓇᐃᔮᕆᔭᑦ 

v) ᐅᓪᓗᖓ ᐊᒻᒪ ᓇᓂ ᑲᑎᒪᓛᕐᒪᖔᑕ ᑲᑎᒪᔩᑦ 

vi) ᐃᓚᒋᔭᐅᓂᖅ ᑲᑎᒪᔨᕋᓛᓄᑦ ᐊᒻᒪ ᑲᑎᒪᔨᑐᐃᓐᓇᓄᑦ ᑲᑎᒪᔨᓂ 

vii) ᐱᖁᔨᕗᖔᓕᐊᑦ ᒥᓂᔅᑕᒧᑦ ᑎᒃᑯᐊᖅᑕᐅᔪᓄᑦ ᑲᑎᒪᔨᓄᑦ  

viii) ᐊᓯᖏᑦ ᐱᔾᔪᑕᐅᔪᑦ ᓈᒻᒪᒐᓱᒋᔭᐅᔪᑦ ᑲᑎᒪᔨᓄᑦ 

 

ᑲᑎᒪᓃᑦ ᖃᐅᔨᒃᑲᐃᔾᔪᑕᐅᓂᖏᑦ 

 

12. a) ᑲᑎᒪᔩᑦ ᓂᕈᐊᕐᓂᐊᖅᐳᑦ ᐅᓪᓗᕐᒥᒃ ᑲᑎᙵᓗᑎᒃ ᑲᑎᒪᓂᕆᓛᖅᑕᖏᓐᓂᒃ  

ᐅᓪᓗᑦ 60 ᑲᑎᒪᓯᒋᐊᓚᐅᙱᓐᓂᖏᓐᓂᒃ. 

 

b)      ᑲᑎᒪᖃᑎᒌᓪᓚᑦᑖᕐᓗᑎᒃ ᑲᑎᒪᔩᑦ ᓄᖅᑲᖅᑎᑕᐅᑐᐃᓐᓇᕆᐊᖃᖅᐳᖅ ᐱᓇᓱᐊᕈᓯᕐᓂᒃ     

     ᑎᓴᒪᓂᒃ ᖃᐅᔨᒃᑲᖅᑕᐅᓯᒪᓗᑎᒃ ᖃᔅᓯᑲᓪᓚᑦ ᑲᑎᒪᔨᑦ. ᐊᓯᖏᑦ ᑲᑎᒪᔨᓄᑦ 

ᑲᑎᒪᔾᔪᑎᕕᓃᑦ    

     ᓄᖅᑲᖅᑎᑕᐅᑐᐃᓐᓇᕆᐊᖃᖅᐳᑦ ᐱᓇᓱᐊᕈᓯᖅ ᐊᑕᐅᓯᖅ ᖃᐅᔨᒃᑲᖅᑕᐅᓗᑎᒃ 

ᐅᕝᕙᓘᓐᓃᑦ ᐅᖃᐅᓯᐅᒃᐸᑦ    

     ᖃᔅᓯᑲᓪᓚᖕᓄᑦ ᑲᑎᒪᔨᓄᑦ. 

 

c)      ᖃᐅᔨᒃᑲᐅᑎᑦ ᐅᖃᓘᑎᒃᑯᑦ ᑲᑎᒪᓂᐊᖅᑎᓪᓗᒋᑦ ᐋᖅᑭᒃᑕᐅᖃᑦᑕᕐᓂᐊᖅᐳᑦ 

ᐱᓇᓱᐊᕈᓯᑦ ᑎᓴᒪᑦ     

     ᓯᕗᓂᐊᒍᑦ. 

 

d)  ᑲᑎᒪᔾᔪᑏᑦ ᑕᕐᕆᔭᐅᑎᒃᑯᑦ/ᐅᖄᓚᐅᑎᒃᑯᑦ ᑲᑎᒪᓂᕐᒧᑦ ᑐᓂᔭᐅᖃᑦᑕᕐᓂᐊᖅᑐᑦ 

ᑲᑎᒪᔩᑦ ᑲᑎᒪᔨᖏᓐᓄᑦ ᐅᓪᓗᐃᑦ ᐱᖓᓱᑦ ᓯᕗᓂᐊᒍᑦ ᑲᑎᒪᓚᐅᖅᑎᓐᓇᒋᑦ. 

 

ᓯᕗᓕᖅᑎᒃᓴᑦ ᓂᕈᐊᖅᑕᐅᓂᖏᑦ 

 

13. a)  ᐊᕐᕌᒍᓕᒫᖅᓯᐅᒻᒥᒃ ᑲᑎᒪᓪᓚᑦᑖᖅᑎᓪᓗᒋᑦ, ᑲᑎᒪᔩᑦ ᐃᒪᐃᓕᐅᕈᓐᓇᖅᐳᑦ  

ᐊᖓᔪᖅᑳᒥᒃ ᒪᕐᕉᖕᓂᓪᓗ ᑐᒡᓕᒃᓴᖏᓐᓂᒃ ᓂᕈᐊᕐᓗᑎᒃ ᑲᑎᒪᔨᐅᖃᑕᐅᓂᐊᖅᑐᓂᒃ 

ᐅᑭᐅᕐᒥᒃ ᐊᑕᐅᓯᕐᒥᒃ ᐅᑭᐅᕐᓄᑦ ᐱᖓᓱᓄᑦ ᑎᑭᓪᓗᒋᑦ. ᖃᓄᐃᓕᖓᓕᕐᓂᖏᑦ 

ᑖᒃᑯᓇᙵᑦ ᓂᕈᐊᖅᑕᐅᔪᓂᒃ ᑐᓐᓂᖅᑯᑕᐅᒋᐊᖃᖅᐳᑦ ᒥᓂᔅᑕᒧᑦ 

ᑎᒃᑯᐊᖅᑕᐅᓂᐊᖅᑎᓪᓗᒍ. 

 

b) ᑲᑎᒪᔩᑦ ᐋᖅᑭᒃᓯᓇᓱᒍᓐᓇᕐᓂᓕᒫᒥᓂᒃ ᐋᖅᑭᒃᓯᓇᓱᒍᓐᓇᖅᐳᑦ ᖃᐅᔨᒪᔭᐅᖁᓪᓗᒍ 

ᓯᕗᓕᖅᑎᒃᑯᓐᓂ ᐃᑲᔪᖅᑐᐃᔨᑦ ᐃᖃᓗᖕᓃᒻᒪᑦ ᑐᑭᒧᐊᒃᑎᑦᑎᔨᒻᒪᕆᖕᒧᑦ ᐊᒻᒪ 

ᑎᑎᕋᕐᕕᖕᒧᑦ. ᓯᕗᓕᖅᑎᓂᒃ ᐃᑲᔪᖅᑐᐃᔨᑦ ᐃᖃᓗᖕᓃᙱᑉᐸᑦ, ᑮᓇᐅᔭᑎᒍᑦ 

ᐊᑐᖅᑐᒃᓴᑦ ᐃᓱᒪᒋᔭᐅᒋᐊᖃᕋᔭᕐᒪᑕ ᐃᑲᔪᖅᓱᖅᑕᐅᒋᐊᖃᓕᕋᔭᕐᒪᑦ. 

ᐃᑲᔪᖅᑐᐃᔾᔪᑕᐅᒋᐊᓕᒃ ᐃᓱᒪᒋᔭᐅᓂᐊᖅᐳᖅ ᑲᑎᒪᔨᓄᑦ ᐱᓕᕆᖃᑎᒋᔭᐅᓗᓂ 

ᑐᑭᒧᐊᒃᑎᑦᑎᔨᒻᒪᕆᒃ.  

 
 

ᓯᕗᓕᖅᑏᑦ ᑲᑎᒪᔨᕋᓛᖏᑦ 

14. ᓯᕗᓕᖅᑏᑦ ᑲᑎᒪᔨᕋᓛᖏᓐᓂ ᐃᓚᐅᔭᕆᐊᖃᖅᑐᑦ ᐊᖓᔪᖅᑳᖅ ᐊᒻᒪ ᒪᕐᕉᒃ      

ᑐᒡᓕᖏᑦ ᑲᑎᒪᔨᓂᙶᖅᑐᑦ.  

 

15. ᓯᕗᓕᖅᑏᑦ ᑲᑎᒪᔨᕋᓛᖑᖃᑕᐅᔪᑦ ᐊᒃᑐᐊᓂᖃᕆᐊᖃᖅᐳᑦ ᐊᕕᒃᑐᖅᓯᒪᔪᓄᑦ 

ᐃᓕᖅᑯᓯᕆᔭᒧᓪᓗ ᐊᔾᔨᒌᙱᑦᑐᓄᑦ ᓄᓇᕗᒥᐅᑦ ᐊᕐᓇᓄᑦ. 

 

16. ᓯᕗᓕᖅᑏᑦ ᑲᑎᒪᔨᕋᓛᖏᑦ ᐅᓂᒃᑲᐅᓯᖃᖃᑦᑕᕆᐊᖃᖅᐳᑦ ᐱᓕᕆᐊᒥᓂᒃ 

ᖃᓄᐃᓕᐅᕆᐊᖃᕐᒪᖔᑕᓗ ᖃᐅᔨᓇᓱᒃᐸᒡᓗᑎᒃ  

            ᑲᑎᒪᔨᐅᖃᑎᒥᖕᓂᒃ ᑲᑎᒪᓂᑕᒫᑦ, ᐊᒻᒪ ᑲᑎᒪᔩᑦ ᑲᑎᒪᓂᕆᕙᒃᑕᖏᑕ ᐊᑯᓐᓂᖏᓐᓂᒃ   

 ᑕᐃᒪᐃᑦᑕᕆᐊᖃᕐᓂᖓ ᒪᓕᒃᑕᐅᓗᓂ. 

 

17. ᑲᑎᒪᔩᑦ ᓈᒻᒪᒃᓯᓂᖏᑦ ᑕᒪᐃᓐᓄᑦ ᑲᑎᒪᔨᕋᓛᑦ ᑲᑎᒪᓕᕌᖓᑕ ᐃᓚᐅᔪᖃᖅᐸᒡᓗᓂ ᒪᕐᕉᖕᓂ 

ᑲᑎᒪᔨᐅᖃᑕᐅᔫᖕᓂᒃ ᐅᕝᕙᓘᓐᓃᑦ    

           2/3 ᑲᑎᒪᔨᑦ ᐃᓚᐅᓗᑎᒃ, ᓇᓕᐊᑐᐃᓐᓇᖅ ᐅᓄᕐᓂᖅᓴᖅ ᒪᓕᒃᑕᐅᓗᓂ. 

 

18. ᓯᕗᓕᖅᑏᑦ ᑲᑎᒪᔨᕋᓛᖏᑦᑕ ᑲᑎᒪᔪᓐᓇᕐᓗᑎᒃ  ᑕᕐᕆᔭᐅᑎᒃᑯᑦ/ᐅᖄᓚᐅᑎᒃᑯᓪᓗ. 

 

19. ᓯᕗᓕᖅᑏᑦ ᑲᑎᒪᔨᕋᓛᖏᑦ ᖃᐅᔨᒪᒋᐊᕐᓗᑎᒃ ᑲᑎᒪᔨᓂᒃ  

ᐱᓕᕆᐊᖑᕙᓪᓕᐊᔪᒪᔪᑦ ᑲᑎᒪᔾᔪᑕᐅᕙᒡᓗᑎᒃ ᑲᑎᒪᔩᑦ ᑲᑎᒪᓕᕌᖓᑕ. 

 

20. ᑲᑎᒪᔨᕋᓛᖑᐃᓐᓇᖅᑐᑦ ᐃᓚᐅᙱᑎᓪᓗᒋᑦ ᐃᓄᖕᒨᖓᔪᓂᒃ ᑲᒪᒋᔭᖃᕐᓗᑎᒃ ᐊᒻᒪ  

           ᑮᓇᐅᔭᓕᕆᔾᔪᑎᓂᒃ, ᓯᕗᓕᖅᑏᑦ ᑲᑎᒪᔨᕋᓛᑦ ᐃᒪᐃᓕᐅᖃᑦᑕᕐᓂᐊᖅᐳᑦ: 

  

a) ᐊᕐᕌᒍᑕᒫᑦ ᕿᒥᕐᕈᕙᒡᓗᑎᒃ ᑮᓇᐅᔭᑦ ᐊᑐᖅᑐᒃᓴᓂᒃ ᑎᑎᕋᖅᑕᐅᒋᐊᕐᖓᖅᑐᓂᒃ 

ᑐᑭᒧᐊᒃᑎᑦᑎᔨᒻᒪᕆᖕᒧᑦ ᑭᖑᓪᓕᕐᒧᑦ ᐊᕐᕌᒍᒧᑦ ᐃᓱᒪᒋᔭᐅᔪᒃᓴᒧᑦ ᑲᑎᒪᔨᓄᑦ. 

 

b) ᕿᒥᕐᕈᓗᒋᑦ ᐊᒻᒪ ᐱᖁᔨᕗᖔᓕᐅᕐᓗᒋᑦ ᑲᑎᒪᔨᓄᑦ ᐋᖅᑭᒋᐊᖅᑕᐅᖁᓗᒍ 

ᐃᖅᑲᓇᐃᔮᒧᑦ ᐅᓂᒃᑳᖅᓯᒪᔪᑦ ᐊᒻᒪ ᐃᓄᖕᒨᖓᔪᑦ ᐊᑐᐊᒐᐃᑦ ᓴᖅᑭᑕᐅᔪᑦ 

ᑐᑭᒧᐊᒃᑎᑦᑎᔨᒻᒪᕆᖕᒧᑦ. 

 

c) ᕿᒥᕐᕈᓗᒋᑦ ᐊᒻᒪ ᐱᖁᔨᕗᖔᓕᐅᕐᓗᒋᑦ ᑲᑎᒪᔨᓄᑦ ᑲᑎᒪᔨᑦ ᐃᖅᑲᓇᐃᔭᖅᑎᖏᑦ 

ᓈᒻᒪᒃᓴᙱᑎᓪᓗᒋᑦ ᓴᖅᑭᑕᐅᔪᒥᒃ ᑐᑭᒧᐊᒃᑎᑦᑎᔨᒻᒪᕆᖕᒧᑦ ᐃᖅᑲᓇᐃᔭᖅᑎᒧᓪᓘᓐᓃᑦ 

ᒪᓕᒡᓗᒍ ᐃᖅᑲᓇᐃᔭᖅᑎᓄᑦ ᐊᑐᐊᒐᕆᔭᐅᔪᖅ ᑲᑎᒪᔨᓄᑦ.  

 

d) ᐱᖁᔨᕗᖔᓕᐅᕐᕕᒋᓗᒋᑦ ᑲᑎᒪᔩᑦ ᑐᑭᒧᐊᒃᑎᑦᑎᔨᒻᒪᕆᒃᑖᕋᓱᒃᑎᓪᓗᒋᑦ. 

 

e) ᖃᓄᐃᓕᐅᕆᐊᖃᖅᑐᓂᒃ ᑐᓴᖅᑎᑦᑏᓐᓇᖅᐸᒡᓗᑎᒃ ᓯᕗᓕᖅᑏᑦ ᑲᑎᒪᔨᕋᓛᖏᑦ 

ᐱᔾᔪᑎᒋᓗᒋᑦ ᑲᑎᒪᔨᓄᑦ ᐱᓕᕆᐊᖑᕙᓪᓕᐊᔪᒪᔪᑦ. 

 

f) ᐸᕐᓇᒡᓗᒋᑦ ᐊᖏᕐᓗᒋᓪᓗ ᑲᑎᒪᔾᔪᑎᒃᓴᑦ ᑲᑎᒪᔨᑦ ᑲᑎᒪᓂᐊᓕᕌᖓᑕ. 

ᑲᑎᒪᔨᕋᓛᖑᐃᓐᓇᖅᑐᑦ 

 

21. ᑲᑎᒪᔩᑦ ᑎᒃᑯᐊᖅᓯᑐᐃᓐᓇᕆᐊᖃᖅᐳᑦ ᐊᑕᐅᓯᕐᒥᒃ ᐅᖓᑖᓂᒡᓘᓐᓃᑦ ᑲᑎᒪᔨᕋᓛᒃᓴᓂᒃ 

ᐃᖅᑲᓇᐃᔭᖅᑎᓄᑦ     

           ᐊᒻᒪ ᑮᓇᐅᔭᓕᕆᔨᓄᑦ, ᐊᓯᖏᓐᓄᓪᓘᓐᓃᑦ ᐊᐅᓚᑕᐅᒋᐊᓕᖕᓄᑦ ᓈᒻᒪᒋᔭᒃᑯᑦ 

ᐊᐅᓚᓂᖃᕐᓗᑎᒃ. 

 

22.  ᑲᑎᒪᔩᑦ ᐊᖏᖅᓯᒋᐊᖃᖅᐳᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ ᑕᒪᐃᓐᓄᑦ 

ᑲᑎᒪᔨᕋᓛᓄᑦ. 

 

23. ᑲᑎᒪᔨᕋᓛᓂᒃ ᐃᓚᐅᔪᓐᓇᖅᑐᑦ ᐃᒻᒪᖄ ᒪᕐᕉᓗᑎᒃ ᑲᑎᒪᔨᓂᙶᖅᑐᑦ. 

 

24  ᑲᑎᒪᔩᑦ ᑐᙵᓱᒃᑎᑦᑎᔪᓐᓇᖅᐳᑦ ᑲᑎᒪᔨᐅᖃᑕᐅᙱᑦᑐᒥᒃ ᖃᐅᔨᒪᓂᖃᑦᑎᐊᖅᑐᒥᒃ  

ᑲᑎᒪᔨᕋᓛᖑᐃᓐᓇᖅᑐᓂᒃ ᐱᔨᑦᑎᖃᑦᑕᕐᓂᑰᓗᓂ. ᐅᑯᐊ ᑲᑎᒪᔨᓄᑦ ᐃᓚᒋᔭᐅᙱᑦᑐᑦ 

ᓂᕈᐊᖃᑕᐅᔪᓐᓇᔾᔮᙱᑦᑐᑦ ᑲᑎᒪᔨᕋᓛᑦ ᐱᖁᔨᕗᖔᓕᐊᕆᔭᖏᓐᓂᒃ. 

 

25.      ᑲᑎᒪᔩᑦ ᓈᒻᒪᒃᓯᓂᖏᑦ ᑲᑎᒪᔨᕋᓛᓄᑦ ᐃᓚᐅᔪᖃᕆᐊᖃᖅᐳᖅ ᒪᕐᕉᖕᓂᒃ ᑲᑎᒪᔨᓂᙶᖅᑐᓂᒃ     

ᐅᕝᕙᓘᓐᓃᑦ 2/3 ᑲᑎᒪᔨᓂᙶᖅᑐᓂᒃ ᐃᓚᐅᔪᖃᕐᓗᓂ ᑲᑎᒪᔨᕋᓛᓂᒃ,   

ᓇᓕᐊᑐᐃᓐᓇᖅ ᐅᓄᕐᓂᖅᓴᖅ ᒪᓕᒃᑕᐅᓇᔭᖅᑐᖅ. 

 

26.  ᑲᑎᒪᔩᑦ ᐃᓚᖓᑦ ᑲᑎᒪᔨᕋᓛᖑᐃᓐᓇᖅᑐᓂᒃ ᐃᒃᓯᕙᐅᑕᖃᖃᑦᑕᕐᓂᐊᖅᐳᑦ  

ᑲᑎᒪᔨᕋᓛᑦ 

 

27.  ᑲᑎᒪᔪᓐᓇᕐᓗᑎᒃ ᑕᕐᕆᔭᐅᑎᒃᑯᑦ/ᐅᖄᓚᐅᑎᒃᑯᑦ. 

 

28 ᑲᑎᒪᔨᕋᓛᑦ ᐅᓂᒃᑲᐅᓯᖃᖅᐸᒡᓗᑎᒃ ᐱᓕᕆᐊᕆᓯᒪᔭᒥᖕᓂᒃ ᑲᑎᒪᔩᑦ   

ᑲᑎᒪᑕᒫᑦ. 

 

29  ᑲᑎᒪᔨᕋᓛᑦ ᐱᖁᔨᕗᖔᓕᐅᕈᓐᓇᖅᐳᑦ ᑲᑎᒪᔨᓄᑦ  

  ᐊᒡᒍᖅᓯᒪᓂᓕᒃ 22 ᒪᓕᒡᓗᒍ ᓇᓗᓇᐃᖅᓯᒪᔪᓂᒃ. 

 
 

ᑲᑎᒪᔨᕋᓛᖑᑲᐃᓐᓇᖅᑐᑦ 

 

30. ᑲᑎᒪᔩᑦ ᑎᒃᑯᐊᖅᓯᔪᓐᓇᖅᐳᑦ ᑲᑎᒪᔨᕋᓛᖑᑲᐃᓐᓇᖅᑐᓂᒃ ᑲᒪᒋᔭᖃᕐᓂᐊᖅᑐᓂᒃ ᑕᒪᒃᑯᓂᖓ 

ᓴᖅᑭᑉᐸᒃᑐᓂᒃ,       

 ᐃᓱᒫᓘᑕᐅᔪᓂᒃ, ᐊᓯᖏᓐᓂᒡᓘᓐᓃᑦ ᐱᓕᕆᐊᖑᓯᒪᔪᓂᒃ. 

 

31.  ᑲᑎᒪᔨᕋᓛᖅᑕᖃᐃᓐᓇᕆᐊᖃᖅᐳᖅ ᐱᕕᒃᓴᖃᖅᑎᑕᐅᓗᑎᒃ ᓇᓗᓇᐃᖅᑕᐅᓯᒪᔪᓂᒃ. 

 

32. ᑲᑎᒪᔩᑦ ᐊᖏᖅᓯᒋᐊᖃᖅᐳᑦ ᒪᓕᒃᑕᐅᔭᕆᐊᓖᑦ ᖃᓄᐃᓕᐅᕐᓂᐊᕐᓗᓂ ᑕᒪᐃᓐᓄᑦ 

ᑲᑎᒪᔨᕋᓛᓄᑦ. 

33. ᑲᑎᒪᔨᕋᓛᓂᒃ ᐃᓚᐅᔪᓐᓇᖅᑐᑦ ᐃᒻᒪᖄ ᒪᕐᕉᓗᑎᒃ ᑲᑎᒪᔨᓂᙶᖅᑐᑦ. 

 

34. ᑲᑎᒪᔩᑦ ᑐᙵᓱᒃᑎᑦᑎᔪᓐᓇᖅᐳᑦ ᑲᑎᒪᔨᐅᖃᑕᐅᙱᑦᑐᒥᒃ ᖃᐅᔨᒪᓂᖃᑦᑎᐊᖅᑐᒥᒃ  

  ᑲᑎᒪᔨᕋᓛᖑᑲᐃᓐᓇᖅᑐᓄᑦ.  

 

35. ᑲᑎᒪᔩᑦ ᓈᒻᒪᒃᓯᓂᖏᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐃᓚᐅᔪᖃᕆᐊᖃᖅᐳᖅ ᒪᕐᕉᖕᓂ 

ᑲᑎᒪᔨᓂᙶᖅᑐᓂᒃ   

  ᐅᕝᕙᓘᓐᓃᑦ 2/3 ᑲᑎᒪᔨᓂᙶᖅᑐᓂᒃ ᐃᓚᐅᔪᖃᕐᓗᓂ ᑲᑎᒪᔨᕋᓛᓂᒃ, ᓇᓕᐊᑐᐃᓐᓇᖅ 

ᐅᓄᕐᓂᖅᓴᖅ ᒪᓕᒃᑕᐅᓇᔭᖅᖢᓂ. 

 

36. ᑲᑎᒪᔩᑦ ᐃᓚᖓᑦ ᑲᑎᒪᔨᕋᓛᖑᐃᓐᓇᖅᑐᓂᒃ ᐃᒃᓯᕙᐅᑕᖃᖃᑦᑕᕐᓂᐊᖅᐳᑦ  

 ᑲᑎᒪᔨᕋᓛᑦ. 

 

37. ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔪᓐᓇᕐᓗᑎᒃ ᑕᕐᕆᔭᐅᑎᒃᑯᑦ/ᐅᖄᓚᐅᑎᒃᑯᑦ. 

 

38. ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᓕᐅᕆᐊᖃᖅᐸᒡᓗᑎᒃ ᐱᓕᕆᐊᕆᓯᒪᔭᖏᓐᓂᒃ ᑲᑎᒪᔩᑦ 

ᑲᑎᒪᓕᕌᖓᑕ. 

 

39.  ᑲᑎᒪᔨᕋᓛᑦ ᐱᖁᔨᕗᖔᓕᐅᕈᓐᓇᖅᐳᑦ ᑲᑎᒪᔨᓄᑦ  

ᐱᔾᔪᑎᓕᖕᓂᒃ ᐱᓕᕆᐊᓂᒃ ᑲᒪᒋᔭᐅᒋᐊᖃᕆᔭᓂᒃ ᐱᔾᔪᑕᐅᔪᒥᒃ ᐱᔾᔪᑎᖃᕐᓗᑎᒃ ᐅᕝᕙᓘᓐᓃᑦ 

ᐃᓱᒫᓗᒋᔭᐅᔪᖃᖅᐸᑦ. 

 
 
 

ᐊᖓᔪᖅᑳᑉ ᑲᒪᒋᔭᒃᓴᖏᑦ 

 

40. ᐊᖓᔪᖅᑳᖅ ᑲᒪᒋᔭᒃᓴᖃᕐᓂᐊᖅᐳᖅ ᑕᒪᐃᓐᓅᖓᔪᒥᒃ ᐊᐅᓚᑦᑎᔨᒋᔭᐅᓗᓂ ᐊᒻᒪ  

 ᐊᖓᔪᖅᑳᕆᔭᐅᓗᓂ ᑲᑎᒪᔩᑦ ᐱᓕᕆᖃᑦᑕᖅᑕᖏᓐᓂᒃ ᐊᐅᓚᓂᕆᔭᖏᓐᓂᒡᓗ ᑲᑎᒪᔨᓄᑦ. 

 

41. ᐊᖓᔪᖅᑳᖅ ᐃᒪᐃᓕᐅᕆᐊᖃᖅᐳᖅ, ᐃᓚᐅᒑᖓᑦ, ᐃᒃᓯᕙᐅᑕᐅᕙᒡᓗᓂ ᑕᒪᐃᓐᓂᒃ ᑲᑎᒪᔨᑦ 

ᑲᑎᒪᓕᕌᖏᓐᓄᑦ ᐊᒻᒪ  

 ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ 

 

42. ᐊᖓᔪᖅᑳᖅ ᐃᒪᐃᓕᐅᖃᑦᑕᕐᓂᐊᕐᒥᔪᖅ: 

 

a)  ᐃᓄᖕᓄᑦ ᑐᑦᑕᕐᕕᒋᔭᐅᓗᓂ ᑲᑎᒪᔨᓂᙶᖅᑐᓂᒃ ᐊᒻᒪ ᑲᑎᒪᔨᓄᑦ ᑲᒪᒋᔭᓕᖕᒧᑦ ᒥᓂᔅᑕᒧᑦ. 

 

b)    ᑐᑦᑕᕐᕕᐅᔭᕆᐊᖃᕐᒥᔪᖅ ᑲᑎᒪᔨᓄᑦ ᐊᒻᒪ ᑐᑭᒧᐊᒃᑎᑦᑎᔨᒻᒪᕆᖕᒧᑦ     

        ᑲᑎᒪᔨᓄᑦ. 

c) ᑭᒃᑯᑐᐃᓐᓇᕐᓄᑦ ᐅᖃᓪᓚᒃᑎᐅᓗᑎᒃ ᑲᑎᒪᔨᓂᒃ ᑭᒡᒐᖅᑐᐃᓗᑎᒃ, ᒥᓂᔅᑕᓗ ᐊᓯᖏᓪᓗ 

ᑲᑎᒪᔩᑦ ᐱᖃᑕᐅᓗᑎᒃ, ᓈᒻᒪᒃᐸᑦ. 

 

d)    ᐱᔪᓐᓇᖅᑎᑦᑎᓗᓂ ᐊᑎᓕᐅᕐᓂᒃᑯᑦ ᑮᓇᐅᔭᓕᕆᔾᔪᑎᓂᒃ ᐊᓯᖏᓐᓂᒡᓗ 

ᑎᑎᖅᑲᕆᔭᐅᔪᓂᒃ ᑲᑎᒪᔨᓄᑦ. 

 

e)    ᑳᓐᑐᓛᒋᔭᐅᔪᑦ ᐊᑎᓕᐅᖅᓯᒪᓗᑎᒃ ᐊᖏᖅᑕᐅᓯᒪᔪᑦ ᑲᑎᒪᔨᓄᑦ 

 

43. ᐊᖓᔪᖅᑳᖅ ᑎᓕᓯᔪᓐᓇᖅᐳᖅ ᑎᑎᖅᑲᑎᒍᑦ ᖃᓄᑐᐃᓐᓇᖅ ᐱᔪᓐᓇᐅᑎᖏᑦ ᒪᓕᒡᓗᓂᒋᑦ 

ᑐᒡᓕᕆᔭᒧᑦ ᑲᑎᒪᔨᓄᑦ ᐊᓯᖏᓐᓄᓪᓘᓐᓃᑦ ᑲᑎᒪᔨᐅᖃᑕᐅᔪᓄᑦ, ᐅᕝᕙᓘᓐᓃᑦ 

ᑐᑭᒧᐊᒃᑎᑦᑎᔨᒻᒪᕆᖕᒧᑦ. 

 
 

ᐊᖓᔪᖅᑳᑉ ᑐᒡᓕᐊᑕ ᐱᓕᕆᐊᒃᓴᖏᑦ 

 

44. ᐊᖓᔪᖅᑳᑉ ᑐᒡᓕᐊ ᐃᒪᐃᓕᐅᖃᑦᑕᕐᓂᐊᕐᒥᔪᖅ: 

 

a) ᐃᑲᔪᖅᐸᒡᓗᓂ ᐊᖓᔪᖅᑳᒥᒃ ᐱᓕᕆᐊᒃᓴᖏᓐᓂᒃ ᑕᐃᒪᐃᓕᐅᖁᔭᐅᒑᖓᑦ. 

 

b) ᐱᓕᕆᐊᕆᓗᒋᑦ ᐊᖓᔪᖅᑳᑉ ᐱᓕᕆᐊᒃᓴᖏᑦ ᐊᖓᔪᖅᑳᕆᔭᖅ ᕿᓚᒻᒥᐅᔪᒃᑯᑦ 

ᑕᐅᕗᖓᓕᒫᕐᓘᓐᓃᑦ ᐅᐸᒍᓯᑎᓯᒪᙱᑎᓪᓗᒍ.  

 

c) ᑭᒃᑯᑐᐃᓐᓇᕐᓄᑦ ᐅᖃᓪᓚᒃᑎᐅᓗᑎᒃ ᑲᑎᒪᔨᓂᒃ ᑭᒡᒐᖅᑐᐃᓗᑎᒃ, ᒥᓂᔅᑕᓗ ᐊᓯᖏᓪᓗ 

ᑲᑎᒪᔩᑦ ᐱᖃᑕᐅᓗᑎᒃ, ᓈᒻᒪᒃᐸᑦ. 

 
 
 

ᑮᓇᐅᔭᓕᕆᓂᒃᑯᑦ ᒪᓕᒋᐊᓖᑦ 

 

45. ᑲᑎᒪᔩᑦ ᐊᕐᕌᒍᖓ ᐱᒋᐊᖃᑦᑕᕐᓂᐊᖅᑐᖅ ᐊᐃᕆᓕ 1-ᒥ ᐃᓱᓕᕝᕕᖃᖅᐸᒡᓗᓂ ᒫᑦᓯ 31 

ᐊᕐᕌᒍᒃᑲᓐᓂᕌᖓᑦ.  

 ᑲᑎᒪᔨᑦ ᑐᓐᓂᕈᓯᐊᖅᑖᓚᐅᖅᐳᑦ ᓄᓇᕗᑦ ᒐᕙᒪᒃᑯᓐᓂ,  

 ᐊᒻᒪ ᐱᓕᕆᐊᓄᑦ ᑮᓇᐅᔭᓂᒃ ᐱᓕᕆᕝᕕᖕᓂ ᐊᓯᖏᓐᓂᙶᖅᑐᓂᒃ. 

 

46. ᑮᓇᐅᔭᓕᕆᔨᒃᑯᑦ ᑲᑎᒪᔨᓂᒃ ᐊᐅᓚᑕᐅᖃᑦᑕᕐᓂᐊᖅᐳᖅ ᒪᓕᒡᓗᒋᑦ ᒪᓕᒃᑕᐅᒋᐊᖃᖅᑐᑦ  

ᑮᓇᐅᔭᓕᕆᔾᔪᓯᕐᓄᑦ ᐊᒻᒪ ᒪᓕᒋᐊᓕᖕᓄᑦ, ᑕᒻᒪᖅᓯᒪᔪᖅᓯᐅᖅᑕᐅᕙᒡᓗᑎᒃ ᐃᓛᒃᑰᖅᑐᒧᑦ 

ᑕᒻᒪᖅᓯᒪᔪᖅᓯᐅᖅᑎᒧᑦ ᐱᖓᓱᓂᒃ ᑕᖅᑭᓂᒃ ᐊᓂᒍᓚᐅᙱᑎᓪᓗᒍ ᐊᕐᕌᒍᒥ.  

 

47. ᐊᑎᓕᐅᕆᐊᓕᑦ ᑮᓇᐅᔭᓕᕆᔾᔪᑎᓄᑦ ᑎᑎᖅᑲᓄᑦ ᑲᒪᒋᔭᐅᖃᑦᑕᕐᓂᐊᖅᐳᑦ 

ᓇᓕᐊᖕᓄᑐᐃᓐᓇᖅ ᐊᖓᔪᖅᑳᕆᔭᒧᑦ, ᑐᑭᒧᐊᒃᑎᑦᑎᔨᒻᒪᕆᖕᒧᑦ, ᐊᒻᒪ ᐊᑕᐅᓯᕐᒥᒃ 

ᑲᑎᒪᔨᑕᖃᕐᓗᓂ ᑎᒃᑯᐊᖅᑕᐅᔪᒥᒃ ᑲᑎᒪᔨᓄᑦ. 

 



ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ ᒪᓕᒐᕋᓛᑦ ᐋᖅᑭᒋᐊᖅᑕᐅᔪᑦ ᔫᓂ 2023-ᒥ   9 

48.  ᑲᑎᒪᔩᑦ ᑎᒃᑯᐊᖅᓯᓂᐊᖅᐳᑦ ᑕᒻᒪᖅᓯᒪᔪᖅᓯᐅᖅᑎᒥᒃ ᐊᕐᕌᒍᑕᒫᑦ. 

 

49. ᑲᑎᒪᔩᑦ ᑮᓇᐅᔭᒃᑯᕕᖕᓂ ᑮᓇᐅᔭᖃᐅᑎᖃᕐᕕᖃᕆᐊᖃᕐᓂᐊᖅᑐᑦ ᐸᐃᑉᐹᖅᑖᖅᓯᒪᔪᒥᒃ 

ᑮᓇᐅᔭᒃᑯᕕᖃᕐᕕᖕᒥ.  

 

50. ᑐᑭᒧᐊᒃᑎᑦᑎᔨᒻᒪᕆᒃ ᐅᓂᒃᑲᐅᓯᖃᕆᐊᖃᖅᐳᖅ ᑕᖅᑭᑕᒫᖅᓯᐅᒻᒥᒃ ᑮᓇᐅᔭᑦ ᐅᓂᒃᑳᖏᓐᓂᒃ 

ᑐᑭᒧᐊᒃᑎᑦᑎᔨᒻᒪᕆᖕᒧᑦ, ᐊᖓᔪᖅᑳᒧᑦ ᐊᒻᒪ ᑲᑎᒪᔨᓄᑦ ᑲᑎᒪᓕᕌᖓᑕ. 

 
 

ᐃᖅᑲᓇᐃᔭᖅᑎᑦᑎᓂᖅ 

 

51. ᑲᑎᒪᔩᑦ ᑐᑭᒧᐊᒃᑎᑦᑎᔨᒻᒪᕆᒃᑖᕆᐊᖃᖅᐳᑦ. 

 

52. ᑐᑭᒧᐊᒃᑎᑦᑎᔨᒻᒪᕆᒃ ᐃᖅᑲᓇᐃᔭᖅᑎᑖᖃᑦᑕᕐᓂᐊᖅᐳᖅ ᐊᒻᒪ ᐃᖅᑲᓇᐃᔭᖅᑎᓄᑦ 

ᐊᖓᔪᖅᑳᕆᔭᐅᓗᓂ ᐃᖅᑲᓇᐃᔭᖅᑎᓅᖓᔪᓂᒃ ᐊᒻᒪ ᐃᖅᑲᓇᐃᔭᖅᑎᓄᑦ ᐊᑐᐊᒐᖏᑦ 

ᐊᖏᖅᑕᐅᕙᒡᓗᑎᒃ ᑲᑎᒪᔨᓄᑦ. 

 

53. ᑐᑭᒧᐊᒃᑎᑦᑎᔨᒻᒪᕆᒃ ᑲᑎᒪᔨᓄᑦ ᖃᓄᐃᓕᐅᕆᐊᖃᖅᑕᖏᓐᓂᒃ ᑎᓕᔭᐅᖃᑦᑕᕐᓂᐊᖅᐳᖅ   

 ᐊᖓᔪᖅᑳᑉ ᑭᒡᒐᖅᑐᖅᑕᖓᓐᓂᒃ. 

 

54. ᑲᑎᒪᔩᑦ ᐱᓕᕆᖃᑦᑕᕆᐊᖃᕐᓂᐊᖅᐳᑦ ᐊᕐᕌᒍᓕᒫᒧᑦ ᐱᓕᕆᐊᕆᔭᐅᓯᒪᔪᓂᒃ 

ᖃᐅᔨᓴᖅᑕᐅᕙᒡᓗᓂ ᑐᑭᒧᐊᒃᑎᑦᑎᔨᒻᒪᕆᖕᒧᑦ. ᐱᓕᕆᐊᖅ ᐊᐅᓚᑕᐅᒋᐊᖃᕐᓂᐊᖅᖢᓂ 

ᓯᕗᓕᖅᑏᑦ ᑲᑎᒪᔨᖏᓐᓄᑦ ᐅᖃᐅᓯᐅᕙᒡᓗᑎᒡᓗ ᑲᑎᒪᔨᓄᑦ ᐊᕐᕌᒍᓕᒫᖅᓯᐅᒻᒥᒃ 

ᑲᑎᒪᕕᒡᔪᐊᓕᕌᖓᑕ. ᐃᓚᒋᔭᐅᓪᓗᓂ ᑖᒃᑯᓄᖓ ᐱᓕᕆᔾᔪᓯᕐᓄᑦ, ᑲᑎᒪᔩᑦ 

ᐃᓱᒪᔭᕆᐊᖃᕐᓂᐊᖅᐳᑦ ᑮᓇᐅᔭᑎᒍᑦ ᐃᑲᔪᕈᒪᔭᕆᐊᖃᕐᓂᐊᖅᑐᑦ ᐱᓕᕆᐊᖏᑦ 

ᑐᙵᕕᒋᔭᐅᓗᑎᒃ ᐊᑭᖃᖅᑎᒋᓗᑎᒃ ᐊᖏᓛᖃᕐᓗᒍ 5 %−ᒥ ᐊᕐᕌᒍᓕᒫᒧᑦ ᑮᓇᐅᔾᔭᒃᓵᓄᑦ 

(ᑭᑭᑕᐅᓪᓗᓂ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑮᓇᐅᔭᖅᑖᕆᔭᐅᓲᑦ) ᑐᑭᒧᐊᒃᑎᑦᑎᔨᒻᒪᕆᖕᒧᑦ.  

 
 

ᐊᑭᓕᖅᓱᕆᐊᓖᑦ ᑲᑎᒪᔨᓄᑦ ᐊᒻᒪ ᑐᑭᒧᐊᒃᑎᑦᑎᔨᒻᒪᕆᖕᒧᑦ 

 

55.  ᖃᖓᑦᑕᐅᑎᓄᑦ ᐊᒻᒪ ᐊᒃᑐᐊᓂᓕᖕᓄᑦ ᐊᑭᓕᖅᓱᕆᐊᓕᖕᓄᑦ, ᐃᓚᓕᐅᑎᓗᒋᑦ 

ᑲᑎᒪᔾᔪᓯᐊᖅᑖᕆᔭᐅᕙᒃᑐᑦ  

 ᑲᑎᒪᔨᓄᑦ, ᓴᖅᑭᓚᐅᖅᑐᓄᑦ ᑲᑎᒪᔨᑦ ᑲᑎᒪᑎᓪᓗᒋᑦ ᐊᐅᓚᔾᔪᑎᖏᓪᓗ  

ᐊᑭᓕᒐᒃᓴᐅᓗᑎᒃ ᑎᓕᓯᔾᔪᑕᐅᓯᒪᓗᑎᒃ ᓄᓇᕗᑦ ᒐᕙᒪᒃᑯᑦ ᒪᓕᒃᑕᐅᔭᕆᐊᓕᖕᓄᑦ 

ᐃᓚᓕᐅᑎᓗᒋᑦ ᓄᓇᕗᑦ ᒐᕙᒪᒃᑯᓐᓂ ᑲᑎᒪᔾᔪᓯᐊᖅᑖᕆᔭᐊᕙᒃᑐᑦ ᐊᑭᖏᑦ. 

 
 

ᑲᑎᒪᔾᔪᓯᐊᑦ 

 

56. ᑲᑎᒪᔩᑦ ᑲᑎᒪᖃᑕᐅᔪᑦ ᑲᑎᒪᔩᑦ ᑲᑎᒪᑎᓪᓗᒋᑦ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᒧᑦ ᐅᖃᓘᑎᒃᑯᑦ 

ᑲᑎᒪᔪᓄᑦ ᑲᑎᒪᔾᔪᓯᐊᖅᑖᖃᑦᑕᕐᓂᐊᖅᐳᑦ ᑲᑎᒫᓪᓚᓚᐅᖅᑎᓪᓗᒋᑦ ᐊᒻᒪ 

ᖃᖓᑕᓲᒃᑰᕆᐊᖃᖅᑎᓪᓗᒋᑦ ᐊᑭᖓ ᒪᓕᒃᑕᐅᓗᓂ ᓇᓗᓇᐃᖅᑕᐅᓯᒪᔪᖅ ᓄᓇᕗᑦ 

ᒐᕙᒪᒃᑯᓐᓄᑦ. ᑲᑎᒪᔩᑦ ᑲᑎᒪᔾᔪᓯᐊᖃᑦᑕᖅᐳᑦ, ᐊᕐᕌᒍᒥ ᕿᑲᕆᐊᖅᓯᒪᒃᐸᑕ, ᐃᓄᖕᓅᖓᔪᒥᒃ 

ᕿᑲᕆᐊᖃᖅᐸᑕ, ᐱᓇᓱᐊᕈᓯᐅᑉ ᓄᕐᖑᐊᒍᑦ ᐅᕝᕙᓘᓐᓃᑦ ᓄᖅᑲᖓᙱᑉᐸᑕ ᐊᓯᐊᓂᒃ 

ᐃᖅᑲᓇᐃᔮᒥᖕᓂᒃ.  

 

57. ᑲᑎᒪᔨᐅᖃᑕᐅᙱᑦᑐᑦ ᑲᑎᒪᔪᓃᖃᑕᐅᔪᑦ   

ᑲᑎᒪᔾᔪᓯᐊᖃᑕᐅᖃᑦᑕᕐᓂᐊᖅᐳᑦ ᑲᑎᒪᓚᐅᕐᓂᖅᐸᑕ ᐊᒻᒪ ᖃᖓᑕᓲᒃᑰᕆᐊᖃᕐᓂᖅᐸᑕ 

ᐊᑭᖃᖅᑎᒋᔪᒥᒃ ᓄᓇᕗᑦ ᒐᕙᒪᒃᑯᓐᓄᑦ ᓇᓗᓇᐃᖅᑕᐅᓯᒪᔪᒥᒃ, ᑭᓯᐊᓂ ᐊᑭᓕᖅᑕᐅᓯᒪᙱᑉᐸᑕ 

ᓄᓇᓖᑦ ᓄᖅᑲᖓᑎᓪᓗᒋᑦ ᐊᓯᖏᓐᓂᒃ ᐃᖅᑲᓇᐃᔮᖏᓐᓂᒃ. 

 

58. ᑲᑎᒪᔾᔪᓯᐊᖅᑖᕈᓐᓇᖅᐳᑦ ᐊᖓᔪᖅᑳᒧᓪᓗ ᐃᓱᒪᖅᓲᑕᐅᕙᒃᖢᓂ ᑲᑎᒪᔨᓄᑦ  

 ᑲᑎᒪᖃᑕᐅᔪᓄᑦ ᐊᓯᖏᓐᓂᒃ ᐊᐅᓚᑕᐅᔪᓂᒃ ᐊᖓᔪᖅᑳᒧᑦ ᐱᔪᓐᓇᖅᑎᑕᐅᔪᓄᑦ, 

ᐃᒪᐃᒃᑲᓗᐊᖅᐸᓪᓘᓐᓃᑦ  

 ᖃᖓᑦᑕᐅᑎᑦ ᐊᒃᑐᐊᓂᓖᓪᓗ ᐊᑭᓕᕆᐊᓖᑦ ᐊᒻᒪ ᓄᑕᖅᑲᓄᑦ ᐸᐃᕆᔭᐅᔾᔪᑎᓄᑦ 

ᐊᑭᓕᖅᑕᐅᖃᑦᑕᕐᓂᐊᖅᐳᑦ ᒪᓕᒃᑕᐅᓗᓂ  

 ᐊᒡᒍᖅᓯᒪᓂᓕᒃ 54. 

 

59. ᐊᑭᓕᒐᒃᓴᑦ ᓴᖅᑭᑦᑐᑦ ᑲᑎᒪᔭᖅᑐᖅᓯᒪᑎᓪᓗᒋᑦ ᐅᖓᕙᕆᐊᕈᔾᔨᑲᑕᖕᓂᖅᐸᑕ, 

ᐱᓕᕆᐊᖑᒋᐊᖃᙱᑦᑐᑦ   

           ᑲᑎᒪᔨᓄᑦ ᐊᑭᓕᐅᑎᑦ ᐅᑎᖅᑎᑕᐅᖃᑦᑕᔾᔮᙱᑦᑐᑦ. 

 

ᐋᖅᑭᒋᐊᖅᑕᐅᔪᑦ ᒪᓕᒐᕋᓛᓄᑦ 

 

60. ᐅᑯᐊ ᒪᓕᒐᕋᓛᑦ ᐋᖅᑭᒋᐊᖅᑕᐅᔪᓐᓇᖅᐳᑦ ᓂᕈᐊᖅᐸᑕ 2/3 ᑲᑎᒪᔩᑦ  

 ᑲᑎᒪᔨᐅᖃᑕᐅᔪᑦ. 

 

61. ᐊᑕᐅᓯᕐᒥ ᑕᖅᑭᕐᒥᒃ ᖃᐅᔨᒃᑲᖅᑕᐅᒋᐊᖃᖅᑐᑦ ᐱᔾᔪᑎᒋᓗᒋᑦ ᑐᒃᓯᕋᐅᑕᐅᓯᒪᔪᑦ 

ᐋᖅᑭᒋᐊᖅᑕᐅᔪᑦ  

 ᒪᓕᒐᕋᓛᓄᑦ; ᐅᓇ ᖃᐅᔨᒃᑲᐃᔾᔪᑎ ᓴᒃᑯᑕᐅᔪᓐᓇᖅᐳᖅ ᑕᒪᐃᓐᓄᑦ ᐊᖏᖅᑕᐅᓗᓂ  

 ᑲᑎᒪᔨᓄᑦ.               


